
ABSTRAK

Hubungan Motivasi Belajar dan Konsep Kendiri dengan Pencapaian Akademik
Pelajar Tingkatan 4 SMKA Sheikh Othman Abdul Wahab (SHOAW). Sarawak.

HAIRIZA BINTI CHE SU

Kajian ini bertujuan untuk mengenal pasti perhubungan antara faktor motivasi belajar
dan konsep kendiri dengan pencapaian akademik pelajar Tingktan 4 SMKA Sheikh
Othman Abdul Wahab (SHOAW), Sarawak. Terdapat dua jenis motivasi belajar yang
dikaji adalah motivasi intrinsik dan motivasi ckstrinsik. Kajian ini juga bertujuan
untuk mengenal pasti perhubungan yang wujud antara faktor demografi iaitu jantina
dengan faktor motivasi belajar. konsep kendiri dan pencapaian akademik. Untuk itu,
kajian ini telah melibatkan seramai 90 orang responden yang terdiri daripada pelajar
Tingkatan 4 yang telah mengambil peperiksaan Penilaian Menengah Rendah (PMR)
pada tahun sebelumnya. Kajian ini menggunakan kaedah pengedaran boring soal
selidik yang merupakan bahan utama untuk mendapatkan maklumat yang diperlukan.
Terdapat dua kaedah yang digunakan dalam proses penganalisaan data yang
diperolehi iaitu statistik deskriptif dan statistik inferensi. Kaedah statistik deskriptif
merupakan kaedah yang digunakan untuk mengukur frekuensi dan peratusan
responden berdasarkan faktor demografi. Manakala kaedah statistik inferensi pula
melibatkan Ujian T Sampel Tidak Bersandar dan Ujian Korelasi Pearson yang
digunakan untuk melihat perbezaan dan perkaitan antara factor motivasi belajar,
konsep kendiri dan pencapaian akademik pelajar. Dapatan kajian mendapati tidak
terdapat perbezaan antara jantina dengan motivasi belajar, konsep kendiri dan
pencapaian akademik pelajar. Manakala dari segi perhubungan pula, motivasi belajar

dan konsep kendiri mempunyai perhubungan yang signifikan dengan pencapaian

akademik pelajar.




ABSTRACT

Relationship between Learning Motivation and Self-Concept toward Students’
Academic Performances among Form 4 Students at SMKA Sheikh Othman Abdul
Wahab (SHOAW), Sarawak.

HAIRIZA BINTI CHE SU

The aim of this research is to identify relationship between learning motivation and
self-concept toward students’ academic performances among Form 4 students at
SMKA Sheikh Othman Abdul Wahab (SHOAW), Sarawak. There two tvpe learning
motivation that has been study in this research which are intrinsic motivation and
extrinsic motivation. This research is also to identify relationship between the
demographic factor which is gender with learning motivation, self-concept and
academic performances. Thus. this research involves 90 respondents who are in
Form 4 students and have already taken Penilaian Menengah Rendah (PMR) before
that. Questionnaire method has been used in this research to attain the information
needed. Two methods are used to analyse data obtained, which are descriptive
statistics and inferential statistics. The descriptive statistics method is used to
measure the frequency and percentage of respondents based on the demographic
Jactor. While, the inferential statistics method are involves Independent Samples T
test and Pearson Correlation which are used to look the differences and relationship
among the learning motivation. self-concept and academic performances. The result
[from this research shows that there is no significant difference between gender with
learning motivation. self-concept and academic performance. While from

relationship perspective, learning motivation and self-concept has significant

relationship with the academic performances.




BAB 1
PENDAHULUAN

1.0 Pengenalan

Pencapaian akademik yang cemerlang merupakan salah satu ukuran kepada
kcjayaan seseorang pelajar. Pada masa kini. terdapat pelbagai faktor yang boleh
dikaitkan dengan peningkatan atau penurunan prestasi pelajar di sckolah menengah di
Malaysia. Antaranya ialah motivasi belajar dan konsep kendiri para pelajar. Motivasi
dan konsep kendiri yang tinggi sangat penting kepada para pelajar untuk memastikan
generasi muda yang akan mewarisi negara ini dapat bersaing seiring dengan negara

maju yang lain.

Secara amnya, motivasi sering dikaitkan menjadi faktor utama kepada
pencapaian akademik para pelajar sekolah menengah. Motivasi merupakan dorongan
setiap individu untuk memastikan diri sentiasa dalam keadaan bersemangat untuk
mencapai matlamat hidup atau keinginan diri sendiri. Mengikut Taidin Suhaimin
(2008). motivasi merupakan pemangkin yang boleh meningkatkan keinginan,

keberanian dan kesungguhan untuk mencapai matlamat yang diingini dan mampu

menaikkan azam seseorang pelajar.




Menurut Akhmad Sudrajat (2008)., motivasi ini terbahagi kepada dua
bahagian yang utama iaitu motivasi intrinsik dan motivasi ckstrinsik. Motivasi
intrinsik merupakan rangsangan dalaman yang terbentuk secara semulajadi dan tanpa
paksaan. contohnya setiap pelajar mempunyai minat yang tersendiri dan gemar
melakukan sesuatu aktiviti vang berkaitan dengan minat tanpa mengharapkan
ganjaran semata-mata. Apabila pelajar mempunyai tahap motivasi intrinsik yang
tinggi, mercka akan melakukan kerja mengikut kepuasan diri sendiri. Motivasi jenis
ini dapat disemai melalui prosess pembelajaran dan pengalaman harian. Motivasi
ekstrinsik pula dikaitkan dengan kecenderungan melakukan sesuatu untuk
mendapatkan ganjaran luaran, contohnya gred. denda dan hadiah. Kedua-dua jenis

motivasi ini mempunyai perbezaan dari segi pelaksanaannya.

Motivasi intrinsik perlu dikekalkan dalam diri pelajar dengan melahirkan
kebolehan yang baru. Seseorang pelajar yang mempunyai motivasi intrinsik vang
tinggi akan berasa yakin dengan diri sendiri sekaligus membentuk konsep kendiri
yang tinggi untuk membuat keputusan untuk diri sendiri. Selain daripada itu juga.
guru-guru perlu memainkan peranan penting untuk meningkatan pelajar kemahiran

membuat keputusan sendiri tanpa ragu-ragu dengan bimbingan guru-guru,

Oleh sebab itu. semua pihak harus menggalas tanggungjawab, amnya pihak
sekolah untuk menyediakan program-program yang bolch menarik minat dan
meningkatkan tahap motivasi dalam kalangan pelajar dewasa ini supaya mercka
semua tidak terlibat dengan kegiatan yang tidak bermoral seperti menghisap dadah.
mencuri, merompak dan sebagainya. Pihak sekolah tidak boleh menyerahkan tugas
ini kepada kaunselor sckolah semata-mata tetapi semua guru perlu memainkan
peranan penting untuk melahirkan para pelajar yang berintelektual, bersahsiah dan
berakhlak mulia. Selain itu, persckitaran sckolah juga memainkan peranan yang
penting untuk memastikan para pelajar berasa selesa dan selamat semasa berada di

sekolah.



Kecemerlangan akademik pelajar menjadi agenda utama dalam pendidikan
sesecbuah negara. Dengan itu, langkah-langkah yang bijak perlu difikirkan bagi
meningkatkan motivasi dan konsep kendiri dalam kalangan pelajar. Sistem
pendidikan perlu menyediakan kurikulum dan ko-kurikulum yang mempunyai
serampang dua mata iaitu dapat meningkatkan prestasi pelajar dan meningkatkan

motivasi para pelajar untuk menimba ilmu dengan lebih mendalam.

1.1 Latar Belakang Masalah

Pencapaian akademik, motivasi dan konsep kendiri merupakan satu perkaitan
yang sangat kuat antara satu sama lain. Pelajar yang tidak mempunyai motivasi tidak
akan mendapat pencapaian akademik yang cemerlang. Azizi. Boon, Kamilah dan
Yusof (2007) telah membuat kajian tentang hubungan antara konsep kendiri. motivasi
dan gayva keibubapaan dengan pencapaian akademik dan mendapati bahawa tahap
konsep kendiri akademik dan motivasi memainkan peranan yang penting dalam
pencapaian akademik pelajar. Motivasi dikatakan menjadi tunjang dalam
meningkatkan prestasi akademik pelajar. Setiap pelajar mempunyai tahap motivasi
vang berbeza-beza, ada diantara mereka bermotivasi tinggi dalam mencapai apa vang

diingini dan ada juga yang sebaliknya.

Motivasi bukan sahaja penting dari sudut pembelajaran tetapi juga penting
dari sudut sikap para pelajar. Pelajar yang tidak bermotivasi lebih mudah terdedah
kepada aktiviti yang tidak sihat dan mempunyai masalah displin. Pada peringkat
remaja, pelajar akan mudah ingin mengikut kepada perkara-perkara baru yang
dialami mereka tidak kira perkara itu positif atau negatif. Peringkat remaja
merupakan peringkat yang kritikal kerana pada peringkat ini pelajar akan mudah

memberontak jika tidak mendapat apa yang diingini. Selain itu, setiap orang inginkan

kebebasan tidak kira dari apa segi sekalipun, jadi tidak hairan pelajar juga inginkan




kebebasan dan kepuasan dalam pelajaran. Kebebasan kepuasan ini juga boleh

dikaitkan dengan motivasi.

Pelajar yang bermotivasi akan berusaha bersungguh-sungguh untuk mencapai
tujuan, melakukan aktiviti pembelajaran dengan hati yang gembira dan senang hati
dan para pelajar yang tidak mempunyai motivasi akan merasakan aktiviti
pembelajaran sangat membosankan dan mercka merasa terpaksa menghadirikan diri
ke sekolah. Masalah displin yang berlaku di sekolah boleh dikaitkan dengan pelajar
yang tidak bermotivasi ini. Sekali gus. menyebabkan pencapaian akademik pelajar

yang tidak bermotivasi ini rendah kerana mereka tidak minat untuk belajar.

Konsep kendiri merupakan salah satu elemen yang menjadi kaitan dengan
motivasi belajar. Apabila seseorang pelajar mempunyai motivasi belajar vang tinggi.
pelajar akan lebih berkeyakinan untuk membuat sesuatu keputusan tanpa
mengharapkan bantuan guru-guru dan rakan-rakan. Konsep kendiri pelajar dapat
dibentuk oleh guru-guru semasa proses pengajaran dan pembelajaran. Pelajar yang
mempunyai konsep kendiri selalunya mempunyai motivasi belajar yang tinggi kerana
pelajar yang bermotivasi akan cergas dalam kelas. menjawab soalan-soalan yang
diberikan oleh guru dan berani mencuba tanpa rasa takut melakukan kesalahan. Oleh

itu, motivasi belajar dan konsep kendiri boleh dijadikan asas yang penting kepada

pencapaian akademik pelajar.




12 Objektif Kajian

1.2.1 Objektif Umum

Kajian ini telah dijalankan untuk mengkaji hubungan antara motivasi
belajar dan konsep belajar dengan pencapaian akademik pelajar di sekolah

menengah. Olch itu, objektif kajian ini ialah:

1.2.2 Objektif Khusus

I. Untuk mengenal pasti jantina yang berbeza memainkan peranan
dalam menentukan tahap motivasi belajar, konsep kendiri dan

pencapaian akademik pelajar,

2. Untuk mengenal pasti sama ada faktor motivasi intrinsik

mempengaruhi pencapaian akademik pelajar.

3. Untuk mengenal pasti sama ada faktor motivasi ekstrinsik

mempengaruhi pencapaian akademik pelajar,

4. Untuk mengkaji hubungan antara konsep kendiri mempengaruhi

pencapaian akademik pelajar.

5. Untuk mengkaji hubungan antara motivasi belajar dan konsep

kendiri pelajar.




1.3 Soalan Kajian

Kajian ini akan dijalankan ke atas pelajar Tingkatan 4 di SMKA Sheikh
Othman Abdul Wahab (SHOAW). Sarawak dan berbentuk soal selidik. Terdapat

empat soalan yang digunakan sebagai asas dalam borang kaji soal selidik tersebut.

1. Adakah jantina yang berbeza memainkan peranan dalam menentukan
tahap motivasi belajar. konsep kendiri dan pencapaian akdemik

pelajar?

2. Adakah faktor motivasi intrinsik mempengaruhi pencapaian akademik

pelajar?

3. Adakah faktor motivasi ekstrinsik mempengaruhi pencapaian
akademik pelajar?

4. Adakah terdapat hubungan antara konsep kendiri dengan pencapaian

akademik pelajar?

5. Adakah terdapat hubungan antara motivasi belajar dan konsep kendiri?

1.4 Kajian hipotesis

Ho 1: Tidak terdapat perbezaan signifikan antara jantina dengan motivasi
belajar.

Ho 2: Tidak terdapat perbezaan signifikan antara jantina dengan konsep

kendiri.

Ho 3: Tidak terdapat perbezaan signifikan antara jantina dengan pencapaian
akademik pelajar.

Ho 4: Tidak terdapat perhubungan signifikan antara motivasi intrinsik dengan

pencapaian akademik pelajar.

Ho §: Tidak terdapat perhubungan signifikan antara motivasi ekstrinsik
dengan pencapaian akademik pelajar.

Ho 6: Tidak terdapat perhubungan signifikan antara konsep kendiri dengan

pencapaaian akademik pelajar.

Ho 7: Tidak terdapat perhubungan signifikan antara motivasi belajar dengan

konsep kendiri.




1.5 Kerangka Konseptual Kajian

Kajian Kuantitatif: Hubungan antara motivasi belajar dan konsep kendiri
dengan pencapaian akademik pelajar Tingkatan 4 di

SMK Agama Sheikh Othman Abdul Wahab
(SHOAW). Sarawak.

Pemboleh ubah demografi

Latar belakang pelajar

Jantina: Lelaki & Perempuan

Pemboleh ubah bersandar

v

Pencapaian Akademik
Pelajar Tingkatan 4

Pemboleh ubah tidak bersandar

Motivasi Belajar

- Intrinsik
- Ekstrinsik

Konsep kendiri

Rajah 1.1: Kerangka Konseptual Kajian




1.6  Kepentingan Kajian

Kajian ini dijalankan untuk melihat sama ada wujudnya perkaitan di antara
motivasi belajar dan konsep kendiri dengan pencapaian akademik pelajar di sekolah
menengah. Dengan adanya kajian ini, pihak sckolah akan lebih peka terhadap
masalah-masalah yang dihadapi oleh pelajar yang mempunyai prestasi akademik
yang menurun sekali gus untuk melahirkan para pelajar yang mempunyai potensi

akademik vang cemerlang pada era ini,

Selain itu, kajian ini penting untuk mengenal pasti sama ada tahap motivasi
belajar dan konsep kendiri memberi kesan kepada pencapaian akademik mereka
dalam pembelajaran. Ini dapat dilihat dari segi hubungan antara pelajar yang
cemerlang di sekolah dengan tahap motivasi belajar dan konsep kendiri mereka atau

sebaliknya.

Kajian ini juga dijalankan untuk mengenal pasti hubungan antara motivasi
belajar dengan konsep kendir pelajar. Terdapat dua jenis motivasi iaitu intrinsik dan
extrinsik. Antara dua jenis motivasi tersebut, penyelidik cuba mencari adakah kedua-
duanya akan memberi kesan yang sama terhadap pembentukkan konsep kendiri
pelajar dan seterusnya mencari keberkesanan kedua-dua jenis motivasi berkenaan

terhadap pencapaian akademik pelajar di sekolah menengah.

Di samping itu. kajian ini juga penting sebagai panduan kepada guu-guru
untuk lebih kreaktif dalam merancang dan menjalankan aktiviti pengajaran dan
pembelajaran dengan mengabungkan antara nilai motivasi belajar dan konsep kendiri
pelajar. Para guru akan merangka semula proses pengajaran untuk menambahbaikkan

dan memperbanyakkan aktiviti yang menggunakan pelajar untuk membuat keputusan

sendiri.




Ibu bapa juga mendapat manfaat melalui kajian ini. Dengan adanya kajian ini.
ibu bapa dapat mengetahui apakah punca-punca anak-anak mereka mendapat
keputusan peperiksaan yang rendah dan menjadi punca kepada masalah displin dalam
kalangan mereka. Ibu bapa dapat menyemai nilai-nilai motivasi dalam diri anak-anak
mereka. Ibu bapa juga akan memberi kerjasama kepada pihak sekolah dalam
meningkatkan motivasi belajar pelajar. Pihak sekolah diharapkan dapat menyediakan
program-program motivasi dan bengkel-bengkel peningkatan konsep kendiri bagi
melahirkan pelajar-pelajar yang mempunyai daya saing yang tinggi seterusnya
mengangkat nama sekolah di mata masyarakat sekeliling tentang kepentingan nilai
motivasi belajar dan konsep kendiri yang memberi kesan yang positif kepada
peningkatan prestasi akademik sekolah.

1.7

Definisi Operasional

Motivasi Belajar

Motivasi belajar merupakan keinginan seseorang pelajar untuk belajar dan
mencapai kecemerlangan dari sudut pembelajaran di sekolah. Dalam kajian
ini, motivasi belajar membawa maksud minat pelajar untuk belajar dan

mendapat keputusan vang baik dalam peperiksaan.

Konsep Kendiri

Konsep kendiri merujuk kepada tanggapan seseorang terhadap diri sendiri.
Konsep ini terbentuk dari scjak kecil dan berkembang dari masa ke semasa.
Setiap individu manusia mempunyai persepsi diri sendiri yang berbeza-beza,
terdapat yang melihat diri mereka dari sudut positif dan ada juga yang
sebaliknya. Dalam kajian ini. konsep kendiri dilihat dari sudut keyakinan
pelajar untuk membuat keputusan untuk diri sendiri dan tanggapan mereka di

dalam sudut pencapaian akademik.

Pencapaian Akademik

Pencapaian akademik merupakan hasil yang diperolehi oleh pelajar-pelajar
setelah mempelajari sesuatu ilmu pengetahuan. Pencapaian akademik ini
merujuk kepada penguasaan ilmu pengetahuan dan kemahiran pada sesuatu
tahap mengikut tahap peperiksaan. Dalam kajian ini, pencapaian akademik
diukur melalui keputusan peperiksaan Penilaian Menengah Rendah (PMR)

pelajar yang lepas.

1.8  Limitasi Kajian

Terdapat beberapa kekurangan dalam kajian ini. Pertama, responden kajian ini
terdiri daripada pelajar Tingkatan 4 yang telah mengambil Peperiksaan Penilaian
Menengah Rendah (PMR) sahaja. Kajian ini tidak menngunakan pencapaian
akademik dalam Ujian Penilaian Sekolah Rendah (UPSR), Sijil Pelajaran Malaysia
(SPM) dan Sijil Tinggi Pelajaran Malaysia (STPM). Kedua, kajian ini melihat kepada
perspektif pelajar sahaja tanpa melihat kepada perspektif guru-guru dan ibu bapa. Di
samping itu, kajian ini hanya terhad kepada sebuah sekolah kerana faktor masa yang
tidak mencukupi. Faktor pemilihan sekolah dibuat berdasarkan sckolah vang
berasrama penuh bagi memudahkan penyelidik menjalankan kajian tanpa menganggu

waktu pembelajaran dan pengajaran responden di sekolah.

1.9 Rumusan

Bab ini telah membincangkan permasalahan Kkajian ini. Kajian lepas
menunjukkan bahawa motivasi belajar dan konsep kendiri sangat berkait dengan
pencapaian akademik pelajar. Pencapaian akademik yang cemerlang merupakan
sebagai asas kepada para pelajar untuk berjaya di peringkat yang lebih tinggi. Oleh
itu, para pelajar perlu memotivasikan diri bagi melahirkan keinginan untuk berjaya.
Kajian ini akan mengkaji hubungan antara molivasi belajar dan konsep kendiri

dengan pencapaian akademik pelajar.

12




BAB2
TINJAUAN LITERATUR

2.0 Pengenalan

Bab ini akan membincangkan dengan lebih terperinci dan jelas tentang
beberapa dapatan kajian lepas yang berkaitan dengan tajuk yang dikaji. Hasil kajian
vang telah dilakukan oleh pengkaji sebelumnya akan digunakan sebagai rujukan
utama. Hasil kajian yang berkaitan dengan motivasi belajar, konsep kendiri dan
pencapaian akademik akan dianalisis, dan seterusnya dirumuskan dalam bentuk
karangan. Selain itu, hasil kajian ini juga diolah berdasarkan kepada kajian-kajian
lepas yang telah dilakukan oleh pengkaji yang mempunyai persamaan dengan tajuk
kajian ini untuk dijadikan sebagai sumber rujukan dan panduan bagi mendapatkan
keputusan kajian yang lebih baik.

2.1 Konsep Motivasi Belajar dan Konsep Kendiri

Menurut Eko Susanto (2008). konsep motivasi belajar berkait rapat dengan
teori keperluan Maslow dan teori perilaku. Eko Susanto juga mentakrifkan motivasi
belajar terdiri kepada lima konsep yang penting: motivasi belajar merupakan proses
dalaman yang menjadi nadi utama kepada tingkah laku dari masa ke semasa. motivasi
belajar menggunakan teori untuk menjclaskannya yang merupakan kesan daripada
keinginan yang mendalam untuk mencapai matlamat, motivasi belajar dapat
ditingkatkan dengan menetapkan objektif belajar yang perlu dicapai. motivasi belajar
dapat dipertingkatan dalam diri pelajar apabila mendapat ganjaran daripada guru,
motivasi belajar boleh ditakrifkan sebagai keinginan untuk menyertai aktiviti yang

mencabar dan tidak takut untuk gagal.

Moore (2003) pula mendefinisikan motivasi sebagai keinginan yang mendorong
untuk melakukan sesuatu berdasarkan apa yang diingini. Seseorang pelajar yang
mempunyai motivasi tinggi akan berasa selesa berada di dalam kelas dan minat
terhadap aktiviti yang dijalankan oleh guru. Setiap orang pelajar mempunyai
keperluan dan kehendak yang berlainan. Akhmad Sudrajat (2008) menyatakan teori
motivasi yang telah dikembangkan oleh Abraham H. Maslow (1954) pada mulanva
berdasarkan kepada pendapat bahawa keperluan manusia itu berperingkat-peringkat,

Keperluan yang lebih rendah perlu dipenuhi terlebih dahulu sebelum peringkat

keperluan yang lebih tinggi diperolehi dapat dilihat seperti rajah di bawah.




K/pérluan penyempuméo\kcndiri

/(eperluan penghargaan kendi

/ Keperluan kasih sayang \
Keperluan keselamatan \
Keperluaan fisiologi \

Rajah 2.1: Peringkat keperluan manusia mengikut teori Maslow

Menurut teori keperiuan Maslow (1954), keperluan manusia terbahagi kepada
tujuh bahagian iaitu:

1) Keperluan fisikologi

Mengikut teori Maslow, peringkat ini merupakan peringkat yang paling
asas dan penting kepada manusia. la merangkumi sesuatu yang diperlukan
untuk diri sendiri atau fizikal seseorang seperti keperluan mendapatkan
makanan. minuman. pakaian dan tempat tinggal. Setiap manusia

memerlukan keperluan asas ini untuk menghadapi kehidupan sehari-

harian.




2)

3)

Keperluan keselamatan

Aspek keselamatan merupakan salah satu aspek vang penting dalam
kehidupan ini. Setiap individu memerlukan keperluan ini tetapi dengan
aras yang berbeza-beza. Menurut teori keperluan Maslow (1954),
keperluan ini timbul akibat daripada keadaan kanak-kanak kecil yang
tidak dapat hidup berdikari dan memaksa mereka untuk bergantung
kepada orang dewasa terutama ibu bapa untuk mendapatkan keperluaan

ini supaya sentiasa berada di dalam keadaan selamat.

Keperluan kasih sayang

Teori Maslow juga ada menyatakan bahawa keperluan kasih sayang perlu
dititikberatkan untuk mendapatkan perhubungan yang mesra. kasih sayang
dan perasaan dalam diri. Kebiasaan yang berlaku di dalam kelas, pelajar
kadang kala akan berasa terganggu apabila terjadi perkelahian atau
perbalahan antara rakan-rakan dan ini menyebabkan mereka merasakan
diri dan emosi mereka berada di dalam keadaan yang tidak stabil. Hal ini
menyebabkan mereka tidak dapat menumpukan perhatian terhadap proses
pembelajaran mercka. Keadaan ini akan menjadi lebih kritikal dan tegang
akan berlaku jika mercka dimarahi pula oleh guru dan dikenakan denda.
Situasi ini akan menimbulkan rasa tidak senang di kalangan pelajar
terbabit dan merasakan diri mereka seolah-olah tidak dihargai, atau tidak
dipedulikan oleh guru serta kawan-kawan. Ekoran daripada itu keinginan.

minat dan juga kehendak atau motivasi mereka untuk belajar akan luntur

dan lenyap.




4)

5)

Keperiuan penghargaan Kendiri

Penerimaan merupakan satu unsur yang unik dalam proses pembinaan
konsep kendiri contohya penerimaan oleh keluarga. guru dan rakan sebaya
amatlah penting. Penerimaan bermaksud menghargai sifat-sifat istimewa
individu sebagai manusia unik yang bebeza dengan individu lain dari segi
sikap, pengetahuan dan kemahiran. Pelajar yang diterima oleh rakan
scbaya membuktikan mereka sering memperolehi prestasi akademik yang
cemerlang berbanding individu yang tidak diterima oleh rakan sebaya.
Mereka yang diterima merasai diri mereka dihargai. dikasihi dan bernilai.
Oleh itu, mereka dapat berinteraksi secara baik untuk membincangkan
masalah pembelajaran dalam kumpulan. Ini menjadi faktor yang penting
kepada seseorang itu untuk memperolehi keyakinan diri. kebebasan,

pengiktirafan. perhatian, dan penilaian diri oleh orang lain.

Keperluan penyempurnaan kendiri

Peringkat keperluan penyempurnaan kendiri ini adalah peringkat yang
paling penting dan hanya diperolehi apabila semua keperluan peringkat
bawah itu telah dipenuhi dan merupakan keperluan yang menjadi
kemuncak di dalam peringkat sistem keperluaan manusia. Keperluaan ini
hanya dapat dicapai setelah sescorang itu memenuhi keperluan lain yang
terdapat di bawah peringkat keperluan ini seperto keperluan fisikologi.

keperluan keselamatan, keperluan kasih saying dan keperluan

penghargaan kendiri.




6) Keperluan mengetahui

Keperluan mengetahui adalah berkaitan dengan perasaan ingin tahu
tentang sesuatu perkara dan berhubung juga dengan keperluan mencari,
menyusun serta menganalisis sesuatu maklumat. Menurut teori keperluan
manusia Maslow (1954), untuk mengetahui sesuatu perkara. seseorang itu
mestilah berusaha mencari jawapan tentang makna kechidupannya dan
tentang kewujudan dirinya. Dalam konteks sekolah, guru mestilah bijak
dalam menyusun kaedah mengajarannya dan pembelajaran di dalam kelas
supaya para pelajar dapat berfikir dan melibatkan mereka dalam proses
mencari maklumat. Dengan adanya Kaedah ini. secara tidak langsung

melahirkan pelajar vang berfikiran reflektif.

7) Keperluan estetik

Keperluan estetik adalah merujuk kepada keperluan manusia untuk
memiliki dan memahami keindahan dan kecantikan dalam dirinya. Salah
satunya adalah dengan cara memiliki barangan yang cantik dan
mempunyai unsur-unsur kesenian dalam dirinya, Akibat keperluan ini
manusia sanggup membelanjakan beratusan ringgit malahan beribu ringgit
untuk memiliki barangan yang indah. Dalam konteks sckolah pula. pelajar
perlu digalakkan supaya lebih melibatkan diri dalam aktiviti-aktiviti yang
dapat mengembangkan bakat mereka seperti dalam bidang drama. muzik

dan schagainya.

Moore (2003) menyatakan bahawa motivasi belajar terbahagi kepada dua
bahagia vang utama iaitu motivasi intrinsik dan motivasi ekstrinsik. Motivasi
intrinsik dikatakan motivasi dalaman manakala motivasi ekstrinsik ialah motivasi

luaran. Terdapat banyak perbezaan antara pelajar yang mempunyai motivasi intrinsik

dan ekstrinsik ini. Contohnya pelajar yang mempunyai motivasi dalaman ini
melakukan aktiviti dengan minat dan bersungguh-sungguh tanpa mengharapkan
ganjaran daripada orang lain manakala pelajar yang mempunyai motivasi luaran ini
lebih cenderung kepada ganjaran vang akan diperolehi mereka. Selain itu, Moore
telah menulis panduan untuk meningkatkan motivasi pelajar iaitu guru perlu
mengharapkan terbaik daripada pelajar, guru menunjukkan tingkah laku vang baik

dan berkongsi harapan dengan pelajar.

Reeve (1992) mencadangkan kepada guru-guru supaya motivasi ekstrinsik
digunakan sebagai panduan kepada pelajar apabila tahap motivasi intrinsik pelajar
rendah dan guru seharusnya mencari alternatif lain untuk meningkatkan tahap
motivasi intrinsik sebelum menggunakan motivasi ekstrinsik (ganjaran). Ganjaran
luaran tidak diperlukan lagi apabila seseorang itu telah menjumpai aktiviti yang
memenuhi keinginannya. Hasil gabungan antara motivasi intrinsik dan ekstrinsik
dapat melahirkan pelajar yang mempunyai tahap motivasi yang sangat tinggi. Reeve

juga menyatakan bahawa terdapat tiga sumber kepada motivasi intrinsik iaitu

keperluaan psikologi. persepsi diri sendiri dan sifat aktiviti yang digunakan.




Psychological Needs
Personal Causation
Effectance
Curiosity
Behavioral Aspects of
Intrinsic Motivation
Phenome:ologlcal -Interest — Associated
Activity Aspects of Intrinsic Behavior, Exploration,
Characteristics Motivation Investigation,
Manipulation
Collative Properties » Interest »
- Enjoyment —
Enjoyment
Challenge oy Associated Behavior,
Challenge,
Confrontation,
Activity Persistence,
Characteristics Reengagement
Collative Properties
Challenge

Rajah 2.2: Three Sources of Intrinsic Motivation and Its Phenomenological and
Behavioral Aspects (Reeve, 1992),

Ivor (1998) menyatakan bahawa guru-guru sandaran sering menggunakan
clemen asas teori tingkahlaku B.F.Skinner yang mengandungi pengukuhan yang
boleh dikaitkan dengan motivasi luaran. Guru-guru sering menggunkan peneguhan
yang positif seperti hadiah apabila para pelajarnya bertingkahlaku dengan baik

manakala memberi peneguhan negatif seperti denda untuk sebaliknya.

Salehudin Sabar (2007) mendefinisikan konsep kendiri sebagai penilaian yang
dilakukan ke atas diri sendiri sama ada positif atau negatif. Penilaian yang dibuat ini

akan meninggalkan kesan kepada seseoarng individu itu dan berkaitan dengan

perasaan sescorang. Apabila seseorang individu itu menilai dirinya secara negatif.
individu itu akan merasa rendah diri dan tidak bersemangat untuk menghadapi
sesuatu cabaran. Manakala Parlikar (1972) menyatakan bahawa konsep kendiri
memainkan peranan yang penting pembesaran dan perkembangan seseorang individu.
Konsep kendiri melibatkan pandangan keseluruhan terhadap diri sendiri dan ia
terbentuk sejak dari kecil dan berkembang dari masa ke semasa melalui proses
penilaian kendiri. Perkembangannya merangkumi semua orang yang berada di

sekeliling individu itu termasuk guru, rakan-rakan, ibubapa. dan masyarakat.

2.2 Kajian Lepas Terhadap Faktor Jantina, Motivasi Belajar, Konsep

Kendiri dan Pencapaian Akademik

Hasil dapatan Azizi. Boon, Kamilah. dan Yahaya (2007) yang mendapati
bahawa pencapaian pelajar dipengaruhi oleh faktor-faktor konsep kendiri, motivasi
dan gaya keibubapaan. Pelajar akan mendapat keputusan yang cemerlang hasil
gabungan antara konsep kendiri akademik dan motivasi. Analisis hasil kajiannya
menunjukkan bahawa 42.3 peratus daripada responden Kajian mereka menunjukkan
0.19 dan manakala analisis hubungan antara motivasi intrinsik dan ekstrinsik dengan
pencapaian mendapati nilai ‘r* untuk hubungan motivasi intrinsik dengan pencapaian

lebih tinggi iaitu sebanyak 16.7.

Phillips dan Saemah Rahman (2006) mendapati bahawa pencapaian akademik
pelajar dipengaruhi oleh kesedaran akademik. Dalam kajian ini. mereka telah
menggunakan matlamat prestasi, efikasi kendiri dan matlamat pembelajaran sebagai
faktor-faktor motivasi. Hasil dapatan kajian menunjukkan tiada hubungan signifikan
antara faktor-faktor motivasi dan pencapaian akademik pelajar. Kesimpulan kepada

kajian mereka ini mendapati bahawa terdapat hubungan antara kesedaran metakognisi

dan faktor motivasi dengan pencapaian akademik. Pencapaian akademik dapat

dipertingkat dengan adanya kesedaran metakognisi dan faktor akademik.

Efikasi Kendin

Kesedaran
Metakognisi

Pencapatan Aka-
demik

Matlamat
Prestasi

Nora:
Tanda + menunjukkan arah hubungan yang positif
Tanda — menunjukkan arah hubungan yang negatf

Rajah 2.3: Model konseptual hubungan antara Kesedaran metakognisi dan
faktor-faktor motivasi dengan pencapaian (Phillips dan Saemah,
2006).

Dalam kajian Najeemah Mohd Yusuf (1997) yang bertajuk Hubungan Konsep
Kendiri dan Pencapaian Akademik di Kalangan Guru Pelatih telah mendapati bahawa
majoriti guru pelatih Institusi Perguruan Darulaman mempunyai konsep kendiri vang
tinggi. Peratusan dapatan kajian menunjukkan guru pelatih perempuan mempunyai
konsep kendiri yang lebih tinggi jika dibandingkan dengan peratusan guru pelatih
lelaki. Hasil analisis kajian ini menunjukkan terdapat hubungan yang sederhana
antara konsep kendiri dan pencapaian akademik mereka iaitu nilai ‘r’ sebanyak 0.58

dan nilai ‘p’ pula kurang daripada 0.1. Selain itu, Najeemah Mohd Yusuf telah

membahagi konsep kendiri kepada tiga bahagian iaitu konsep kendiri fizikal.
psikologikal dan sosial. Hasil dapatannya menunjukan hubungan korelasi antara
konsep kendiri sosial dengan pencapaian akademik sangat tinggi (‘r'=0.66. *p'<0.1).
Selain itu, kajian juga mendapati konsep kendiri dari aspek fizikal juga menunjukkan
hubungan yang tinggi dengan pencapaian akademik guru pelatih perempuan (‘r'=
0.63. *p’<.0.1).Manakala hubungan antara konsep kendiri dari aspek psikologikal
dengan pencapaian akademik guru pelatih lelaki memperlihatkan hubungan vang

paling tinggi (‘r’=0.60, "p’<0.1).

Kajian oleh Marzuki Ngah (1995) pula mengenal pasti hubungan antara
konsep kendiri akademik. konsep kendiri bukan akademik dan motivasi pencapaian
dengan pencapaian Sains vang dilakukan di sekolah sekitar Kuala Terengganu pula
menunjukkan bahawa terdapat hubungan positif antara motivasi pencapaian dan
pencapaian Sains. Manakala dapatan menunjukkan tiada hubungan antara konsep
kendiri akademik dan pencapaian Sains. Selain itu, kajian ini mendapati bahawa
terdapat perbezaan antara status ckonomi sosial dengan pencapaian sains dan terdapat

juga perbezaan antara faktor jantina dan konsep kendiri bukan akademik.

Skaalvik (1997) menyatakan bahawa konsep kendiri akan menjadi lebih baik
apabila kesan motivasi, sikap belajar dan matlamat pencapaian dipertingkatkan lagi.
Kajian konsep kendiri menunjukan dengan jelas bahawa terdapat hubungan antara
konsep kendiri pelajar dan kepelbagaian dalam mengukur tahap motivasi. Skaalvik
juga menjeclaskan bahawa terdapat perbezaan antara konsep kendiri akademik dan

jantina.

Kajian Choo (2002) telah menunjukkan bahawa motivasi intrinsik lebih
banyak mempengaruhi dalam kajiannya berbanding dengan motivasi ekstrinsik.
Dapatan kajiannya juga menunjukkan terdapat perbezaan yang signifikan antara

motivasi intrinsik dan faktor jantina dan tidak terdapat perbezaan antara faktor

jantina dan motivasi ekstrinsik. Choo telah membuat kesimpulan bahawa tidak
terdapat perhubungan antara motivasi intrinsik dan motivasi ekstrinsik di kalangan

pelajar lemah.

Manakala kajian Noraisyah Mohd Hasim (2005) menunjukkan tidak terdapat
perbezaan antara faktor motivasi dan faktor jantina. Selain itu juga. kajian telah
mendapati bahawa terdapat perbezaan antara faktor jantina terhadap pencapaian
pelajar. Kajian ini telah disokong oleh kajian yang dilakukan oleh Salili (1996) vang
menunjukkan bahawa pelajar lelaki lebih cemerlang dalam matapelajaran seperti
matematik dan sains manakala pelajar perempuan lebih mencapai kecemerlangan
akademik dalam matapelajaran seperti bahasa, penulisan dan sains kemanusian.
Pelajar lelaki lebih lemah dan sering ketinggalan dalam mata pelajaran berkenaan dan
begitu juga pelajar perempuan dalam mata pelajaran sains dan matematik. Ini
menunjukkan bahawa perbezaan kecemerlangan akademik antara kedua-dua jantina

bergantung kepada mata pelajaran yang berbeza.

Hasil daripada kajian Salehudin Sabar (2007) menunjukkan konsep kendiri
pelajar tingkatan empat sekolah menengah sekitar Bandaraya Kuching berada pada
tahap yang sederhana dengan nilai purata diantara 2.88 hingga 3.40. Di dalam
kajianmya juga perbezaan signifikan konsep kendiri dari segi jantina. bangsa. lokasi
dan tempat tinggal kecuali kendiri keluarga. Status pekerjaan bapa dan bilangan adik-
beradik tidak mempengaruhi konsep kendiri pelajar dalam kajiannya. Dapatan kajian
menunjukkan tidak terdapat perbezaan yang signifikan antara konsep kendiri pelajar
lelaki dan perempuan kecuali dua konsep kendiri (kendiri keluarga dan kendir akhlak
dan moral) yang terdapat perbezaan yang signifikan di antara pelajar lelaki dan
pelajar perempuan. Enam kendiri pelajar vang lain ( kendir fizikal. kendiri peribadi.
kendiri identiti, kendiri kepuasan diri, kendiri sosial dan kendiri tingkah laku)

menunjukkan tidak terdapat perbezaan nilai min yang signifikan antara pelajar lelaki

dan perempuan.




2.3  Rumusan

Secara keseluruhannya, perbincangan bab 2 ini adalah berkisarkan tentang
kajian-kajian yang pernah dilakukan oleh pengkaji terdahulu. Kajian-kajian yang
berkaitan dimasukkan ke dalam kajian ini sebagai panduan kepada pengkaji semasa

menjalankan kajiannya.




BAB 3
METHODOLOGI KAJIAN

3.0 Pengenalan

Bab in akan membincangkan kaedah-kaedah yang akan digunakan untuk
mengumpul dan menganalisi hasil dapatan kajian ini. Hasil kajian akan dianalisi
melalui kaedah yang sistematik dan formal. Kaedah dan teknik kajian ini akan
melibatkan beberapa aspek seperti reka bentuk kajian. populasi. persampelan.

pengumpulan data dan penganalisaan data.

3.1  Reka Bentuk Kajian

Kajian ini akan dijalankan melalui kaedah kuantitatif. Data atau maklumat
akan diperolehi melalui peninjauan terhadap responden untuk mengenal pasti
hubungan antara motivasi belajar dan konsep kendiri dengan pencapaian akademik
pelajar Tingkatan 4. Borang soal selidik akan digunakan sebagai perantaraan olch
pengkaji untuk mengumpul data-data daripada responden. Borang ini diedarkan

secara rawak kepada responden untuk mendapatkan maklum balas yang sebenar dari

mercka. Kemudian borang kaji selidik itu akan dikumpul dan dianalisis melalui

kaedah sistematik dan formal.

3.2 Populasi

Populasi merupakan aspek penting dalam sesuatu kajian untuk mengukur
faktor demografi. Menurut Najib (2002), populasi ditakrifkan sebagai jumlah
keseluruhan mengenai subjek kajian dan kumpulan responden vang akan dikaji
didalam sesuatu kajian. Populasi untuk kajian ini meranggumi 90 orang pelajar
Tingkatan 4 di sebuah sekolah menengah di Sarawak iaitu SMKA Sheikh Haiji
Othman Abdul Wahab (SHOAW). Sekolah ini dipilih sebagai sampel dalam kajian
ini kerana sekolah ini merupakan sekolah agama berasrama penuh. Hal ini akan
memudahkan lagi pengkaji menggumpul data daripada responden. Kajian ini
mengambil kira faktor jantina untuk menggelakan belakunya ketidakseimbangan data
diantara sampel lelaki dan perempuan. Oleh yang demikian, sampel kajian ini

meranggumi 38 orang reponden lelaki dan 52 orang responden perempuan.

3.3  Persampelan

Persempelan merupakan satu kaedah penyelidikan untuk memilih elemen-
clemen nombor daripada data vang dipilih dan seterusnya memahami ciri-ciri dan
sifat sampel daripada data yang dipilih. Persempelan dalam kajian ini merangkumi
Kumpulan pelajar Tingkatan 4 yang telah dikira daripada populasi kajian untuk
melihat skop populasi yang besar kepada yang lebih kecil. Oleh itu, kajian ini telah
memilih sebanyak 90 orang pelajar Tingkatan 4 sebagai sampel kajian bagi
memudahkan pengkaji untuk membuat penilaian terhadap kajiannya. Persampelan

secara rawak akan digunakan bagi memudahkan pengkaji mengedarkan borang kaji

selidik kepada responden. Pengkaji boleh mendapatkan maklumat serta data yang
benar dan sah untuk diuji daripada responden itu sendiri. Seterusnya, maklumat yang
telah diperolehi daripada sampel ini akan digunakan untuk membuat kesimpulan.

kenyataan dan juga keputusan terhadap keseluruhan populasi.

3.4  Instrumentasi Kajian

Borang kaji selidik dijadikan instrumen yang utama dalam kajian ini. lanya
dibina oleh pengkaji berdasarkan teori keperluan manusia Maslow. Seterusnva
borang soal selidik ini diedar kepada responden. Data dikumpul dan dianalisis
berdasarkan maklumat-maklumat yang diperolehi daripada borang kaji selidik vang
telah diedarkan kepada responden iaitu pelajar-pelajar Tingkatan 4. Soalan kaji
selidik ini berdasarkan objektif utama kajian iaitu mengkaji hubungan antara motivasi
belajar dan konsep kendiri dengan pencapaian akademik pelajar. Borang Kaji selidik
ini akan disediakan oleh pengkaji sendiri dengan bantuan daripada tesis vang pernah
dilakukan oleh pelajar senior dan sumber-sumber lain. Borang kaji selidik ini
mempunyai dua bahagian iaitu bahagian A dan bahagian B untuk memudahkan

proses analisis maklumat.

Bahagian A melibatkan soalan yang berdasarkan maklumat peribadi
responden iaitu jantina, aliran akademik pelajar, tahap pencapaian di dalam Penilaian
Menengah Rendah (PMR). Manakala bahagian B merupakan soalan-soalan
berdasarkan persoalan kajian dan ianya berbentuk closed-ended iaitu responden
dikehendaki menjawab soalan-soalan dalam jawapan yang telah disediakan oleh

pengkaji. Kajian ini menggunakan 5 skala (/ikert scale) bagi setiap soalandi dalam

borang kaji selidik ini.




